
Dathlu Gweinidogaeth a Chenhadaeth yng  
Nghymanfa Gyffredinol Eglwys Bresbyteraidd Cymru

Roedd croeso cynnes i’w deimlo nos Lun 
ein Cymanfa Gyffredinol, 8 Gorffennaf, 
wrth i 120 ohonom ddod at ein gilydd 
i gydfwyta ac i gyd-ddathlu ac addoli 
yng nghanolfan Medrus Prifysgol 
Aberystwyth.

Rhoddwyd croeso o gwmpas y byrddau 
a chyfle i’r cynrychiolwyr o enwadau a 
mudiadau Cristnogol yng Nghymru a 
gwledydd Prydain a’r byd ein cyfarch. 

Eleni fe gawsom ein bendithio gyda 
chwmni dau grŵp rhyngwladol oedd 
yn teithio yn ein plith, sef Ny Ako, grŵp 
o Gristnogion o Madagascar, a Chôr 
Synod Mizoram o’r India. Fe fuon nhw’n 
arwain ac yn ymuno yn ein moliant wrth 
inni glywed am waith oedd yn digwydd 
gennym ledled Cymru, a chawsom 
ein hatgoffa o effaith yr Efengyl yn eu 
gwledydd eu hunain.

Ond cyn troi ein golwg at Gymru a’n 
gwaith ein hunain fe glywsom gan 
Sharon Singsit-Evans, yn wreiddiol o 
Manipur, sydd wedi bod yn rhan o’n 
cyfarfod gweddi wythnosol dros y dalaith 
honno yn India a’r ardal honno o’r byd 
yn ei thrafferthion. Drannoeth, yn ystod 
cyfarfodydd y Gymanfa, rhoddwyd 
cefnogaeth i lansio apêl tuag at leddfu’r 
anghenion yn y dalaith yn sgil y dinistr 
a’r lladd a fu ar lawer o Gristnogion, eu 
heglwysi a’u heiddo.

Cawsom ein calonogi wrth gyfarfod 
gweithwyr a gweinidogion o Fôn i 
Bontypridd, o Flaenau Ffestiniog i Bort 
Talbot oedd yn gwneud gwahaniaeth yn 
y mannau lle roedden nhw.

Ym mlwyddyn y gemau Olympaidd fe 
gyflwynwyd fideo effeithiol iawn gan 
lawer o’r rhai yn ein plith sy’n gweithio 
ymhlith plant, pobl ifanc a theuluoedd, 
yn pasio fflam ffydd o’r naill i’r llall ar hyd 
Cymru a Llundain gan ymuno yn y ras sydd 
wedi ei gosod o’n blaenau. Cafwyd gweddi 

Grŵp Ny Ako o Madagascar yn moli’n llawen drwy ddawns a chân

Côr Synod Mizoram yn cloi’r mawl wrth inni ganu ‘Diolch i Ti, yr Hollalluog Dduw’ mewn 
Mizo, Malagasi, Cymraeg a Saesneg

Sharon Singsit-Evans, yn wreiddiol o Manipur, 
India, yn sôn am y tensiynau a’r dinistr sydd 

wedi bod yno dros y flwyddyn ddiwethaf

arbennig hefyd dros y genhedlaeth iau fel 
rhan o’r cyflwyniad hwn.

Yn gyflwyniad i’n Cymanfa, fe gafwyd 
dathliad llawn iawn a’n tynnodd at ein 
gilydd o gwmpas ein gweinidogaeth a’n 
cenhadaeth mewn modd gobeithiol a 
llawen wrth inni ddiolch am yr Efengyl 
fendigedig a roddwyd inni i’w rhannu â’n 
brodyr a’n chwiorydd ledled y byd.

YN CYNNWYS Y GOLEUAD A SEREN CYMRU

Gweithgareddau Cytûn yn Eglwys St Catherine a 
digwyddiadau eraill ar faes Eisteddfod Genedlaethol Cymru, 
Rhondda Cynon Taf, 3–10 Awst
Bydd stondin Cytûn (unedau 316-17) ar agor ar faes yr 
Eisteddfod ym Mharc Angharad rhwng 9 a 6 o’r gloch bob 
dydd. Bydd y stondin lyfrau ac adnoddau yno, a digon o 
gardiau Nadolig ar gael am hanner pris. 
Yn eglwys St Catherine y bydd y prif arddangosfeydd, 
ond bydd ambell pop-yp ar y maes hefyd. Bydd bwrdd 
a chadeiriau ar gyfer gwaith plant, a bwrdd a chadeiriau 
ar gyfer sgwrs – ond noder mai cyfyng iawn fydd y lle ar 
gyfer hyn.
Stondinau eraill o ddiddordeb ar y maes: Addoldai 
Cymru (C34); Mudiad Efengylaidd Cymru (215-16) a’r 
Babell Heddwch (101–2)

Eglwys St Catherine – bob dydd:
Paned a theisen gri rhwng 11.30yb a 5.30yp
Gweithgaredd i blant a diod oer a bisgedi
Oedfa am 1.00yp (Llun i Sadwrn)
Cyfieithu ar y pryd o’r Gymraeg i Saesneg rhwng 1.00yp a 2.00yp
Cornel ddistaw a lle i fyfyrio
Cyfle i helpu Cymorth Cristnogol i ymgyrchu dros dlodi a 
chyfiawnder
Cais i arwyddo cerdyn post newid hinsawdd i’ch Aelod Seneddol
Arddangosfa Byddin yr Iachawdwriaeth – ‘Beibl mewn gwlân’
Pererindod cregyn o faes yr Eisteddfod i’r eglwys
Arddangosfa o 7 gosodiad blodau
Cyfle i edmygu 6 ffenest liw yn olrhain hanes Cristnogaeth Cymru
Detholiad o lyfrau ac adnoddau Cristnogol ar werth
Gwasanaeth gwefru ffonau symudol

Arddangosfeydd gan yr enwadau Cristnogol yng Nghymru, a hefyd 
gan y canlynol:
Cytûn; Cymdeithas y Beibl; Cymorth Cristnogol; Cyngor yr Ysgolion 
Sul; Home for Good; Cynllun Eco Eglwys A Rocha; Cofleidio’r Dwyrain 
Canol; Byddin yr Iachawdwriaeth; Cymdeithas y Cymod; Coleg y 
Bedyddwyr, Caerdydd; Athrofa Padarn Sant; Newyddion Da i Bawb; 
Cyngor Rhyng-ffydd Cymru; Undeb y Mamau – ‘Tu ôl i ddrysau 
caeedig’; National Churches Trust; Gwasanaeth mabwysiadu Dewi 
Sant 

Arddangosfeydd blodau wedi’u trefnu gan y canlynol: 
Cymdeithas y Beibl; St David’s Uniting Church; Eglwys  
St Catherine – Gardd y Pasg; Byddin yr Iachawdwriaeth; Eglwys 
Temple Baptist; Undeb y Mamau; Cyngor Rhyng-ffydd Cymru

Dydd Sadwrn, 3 Awst
Eglwys St Catherine – 1.00yp – myfyrdod a sgwrs gan Cynan Llwyd, 
Ysgrifennydd Cyffredinol newydd Cytûn
Pabell Encore –2.15yp: ‘Cân i godi calon’, sesiwn gyda Siân Meinir, 
Elain Rhys a Ffrindiau Dementia Rhondda Cynon Taf
Y Babell Lên – 3.00yp: ‘Mae sŵn yr ymladd yn ein clyw’, wedi’i drefnu 
gan Gymdeithas y Cymod
YMa – 3.00yp: Gaeaf yn troi’n haf, drama gan Denzil John
Bandstand Parc Angharad – 7.00yh: Gwylnos heddwch gan 
Gymdeithas y Cymod gyda cherddoriaeth gan Gwyneth Glyn

Dydd Sul, 4 Awst
Y Pafiliwn – 9.00yb: Oedfa’r Eisteddfod, dan ofal Geraint Rees ac 
eraill. Noder bod angen tocyn maes i fynychu’r oedfa
Eglwys St Catherine – 11.00yb: Gwasanaeth y Sul
Panell Encore – 1.00yp: Mawl y Cymoedd, cyfle i glywed emynau 
lleol yng nghwmni Pedwarawd C.O.R.
Y Pafiliwn – 8.00yh: Cymanfa Ganu – arweinydd, Wil Morus Jones; 
organydd, Jeffrey Howard; rhannau arweiniol – Rosa Hunt

Dydd Llun, 5 Awst
Eglwys St Catherine – 1.00yp: Addoliad dan ofal Angor Grangetown 
(Cynan Llwyd)
Eglwys St Catherine – 1.30yp: Lansio Byw’r Weddi, addasiad Gwilym 
Wyn Roberts o gyfrol Trystan Owain Hughes
Eglwys St Catherine – 2.00yp: Datganiad gan Sioned Webb a Salih 
Hassan
Y Pafiliwn – 3.25yp: Lansio Gwobr Goffa R. Alun Evans
Pabell y Cymdeithasau 1 – 4.00yp: Pwy yw’r Crynwyr? O ddoe hyd 
heddiw
Parc Arts, Stryd y Dywysoges, CF37 1RY – 5–9 Awst, 10yb–4yp:  
‘Y Cymoedd yn Breuddwydio’, arddangosfa gan Jon Poutney; ‘Taith 
heb lyfrau’, wedi’i churadu gan Lois Adams; Y Cwtsh – paned a 
gweithgareddau i blant

Dydd Mawrth, 6 Awst
Eglwys St Catherine – 1.00yp: Addoliad dan ofal y Bedyddwyr (Rosa 
Hunt)
Eglwys St Catherine – 1.30yp: Lansio’r cylchgrawn Gobaith, dan ofal 
Newyddion Da i Bawb
Eglwys St Catherine – 1.45yp: Cyflwyniad i’r cylchgrawn cydenwadol 
Cristion gan Siân Elin, un o’r golygyddion newydd
Y Babell Lên – 12.30yp: Ar Drywydd Brynley Roberts, gyda Gwerfyl 
Pierce Jones, Robert Rhys a Rhidian Griffiths
Maes D – 2.30yp: Dwylo dros y môr, sgwrs gan Rosa Hunt ac eraill
Pabell y Cymdeithasau 1 – 11.00yb: Crefydd ac Ysbrydolrwydd yng 
ngwaith Emrys ap Iwan, darlith gan yr Athro D. Densil Morgan
Pabell y Cymdeithasau 1 – 2.00yp: Ffynhonnau Morgannwg, sgwrs 
gan Howard Huws
Pabell y Cymdeithasau 2 – 12.30yp, Canrif o Hawliau Plant – Achub 
y Plant, sgwrs gan Eurgain Haf

Dydd Mercher, 7 Awst
Eglwys St Catherine – 10.30 yb: Gwasanaeth y Cymun Bendigaid 
dan ofal Mary Stallard, esgob Llandaf, ac eraill
Eglwys St Catherine – 1.00yp: Addoliad dan ofal Sound of Wales ac 
Eglwys Bresbyteraidd Cymru
Eglwys St Catherine, 1.30yp: Cyflwyno’r gyfrol Gair Duw ar Lafar 
Gwlad, gan Dewi Arwel Hughes
Eglwys St Catherine – 1.45yp: Lansio Llyfr Lliwio Beibl Bach Stori 

(parhad ar y dudalen nesaf)

Duw, gyda stori i blant
Eglwys St Catherine – 2.00yp: Sesiwn y Cwestiwn Mawr, dan nawdd 
Athrofa Padarn Sant a Choleg y Bedyddwyr Caerdydd: beth fyddech 
chi’n holi Duw? Byddwn yn gofyn …
Pabell y Cymdeithasau 1 – 12.00yp: ‘A oes heddwch?’ Sesiwn dan 
ofal Cymdeithas y Cymod
Pabell y Cymdeithasau 1 – 5.00yp: Cofio Richard Price, Apostol 
Rhyddid, gan yr Athro Huw Williams
Pabell y Cymdeithasau 2 – 10.30yb, Caniadaeth y Cysegr yn  
75 oed, cyflwyniad gan Gymdeithas Emynau Cymru
Pabell y Cymdeithasau 2 – 1.30yp: Agweddau ar y Bardd a’r 
Offeiriad R.  S. Thomas, sgwrs gan Jon Gower, Clare Potter ac  
M Wynn Thomas
Eglwys Temple Baptist, Pontypridd – 7.00yh: Noson i gofio cyfraniad 
arbennig Dewi Arwel Hughes ac i lansio’i gyfrol Gair Duw ar Lafar 
Gwlad, wedi’i golygu gan Christine James ac E. Wyn James
 
Dydd Iau, 8 Awst
Eglwys St Catherine – 1.00yp: Addoliad dan ofal Meilyr Rees, Eglwys 
Coedpenmaen
Eglwys St Catherine – 1.30yp: Hawlio Heddwch – sgwrs
Eglwys St Catherine – 1.45yp: Llwybr Pererindod Pen-rhys, sgwrs 
gan Dyfrig Lloyd

Y Pafiliwn – 11.50yb: Cystadleuaeth Llefaru o’r Ysgrythur (agored)
Y Pafiliwn – 12.05yp: Cystadleuaeth Canu Emyn
Y Babell Lên – 9.00yb: Cystadleuaeth Llefaru o’r Ysgrythur (agored)
Y Babell Lên – 11.30yb: Darlith Goffa Hywel Teifi – ‘O’r Rhondda i 
Ganaan’, traddodir gan Daniel G. Williams
Pabell Encore – 9yb: Cystadleuaeth Canu Emyn
Ardal Gwyddoniaeth a Thechnoleg – 12.30yp: Sgwrs ar Archwilio’r 
Argyfwng Hinsawdd
Eglwys Dyfrig Sant, Trefforest – 6.00yh: Offeren yr Eisteddfod, dan 
ofal yr Esgob Edwin Regan
Parc Arts, Stryd y Dywysoges, CF37 1RY – 6.45yh: Noson Meic Agored
 
Dydd Gwener, 9 Awst
Eglwys St Catherine – 1.00yp: Addoliad dan ofal Band Byddin yr 
Iachawdwriaeth
Eglwys St Catherine – 1.30yp: Cynllun Eco Eglwys A Rocha, sesiwn 
gan Delyth Higgins
Pabell Cymdeithasau 1 – 3.00yp: Lansio Gofal ein Gwinllan, Cyfrol 2 
gan yr Eglwys yng Nghymru
Parc Arts, Stryd y Dywysoges, CF37 1RY – 6.45yh: Noson Meic Agored
 
Dydd Sadwrn, 10 Awst
Eglwys St Catherine – 1.00yp: Oedfa o dan arweiniad y Parch Dyfrig 
Lloyd, Eglwys Dewi Sant, Caerdydd
Y Babell Lên – 4.30yp: Lleuwen Steffan gyda Band Tafod Arian yn 
edrych ar hen emynau a phregethau rhyfeddol
Pabell Encore – 12.00yp: Cystadleuaeth Emyn-dôn i eiriau Gwynfor 
Dafydd

Gweithgareddau Cytûn yn Eglwys St Catherine a digwyddiadau 
eraill ar faes Eisteddfod Genedlaethol Cymru, Rhondda Cynon Taf, 
3–10 Awst
(parhad o dudalen 2)

Henaduriaeth Ceredigion  
a Gogledd Penfro 

Galluogwr Cenhadol Gwledig  
(Cyfaill Cefn Gwlad)

Mae’r Henaduriaeth yn chwilio am unigolyn i ysgogi 
cenhadaeth a hyrwyddo’r dystiolaeth Gristnogol yng nghefn 
gwlad de Aberteifi a gogledd Penfro.

Oriau: 35 awr yr wythnos
Cytundeb: 3 blynedd yn y lle cyntaf, gyda’r 6 mis cyntaf yn 

gyfnod prawf
Cyflog: Band 31–35 (£31,214–£33,051) ar raddfa cyflog 

EBC neu’n uwch, yn dibynnu ar lefel cymwysterau 
a phrofiad, a bydd cyfle i ymuno â Chynllun 
Pensiwn EBC

Lleoliad: Byddwch yn gweithio o gartref; fodd bynnag, fe all 
y bydd gofyn i chi weithio o leoliadau eraill o bryd 
i’w gilydd.

Mae’r swydd hon yn amodol ar ddatgeliad DBS manwl a dau 
eirda boddhaol. 

Mae gofyniad galwedigaethol Cristnogol a’r iaith Gymraeg yn 
berthnasol ar gyfer y swydd hon.  

Am fwy o wybodaeth, ac am ffurflen gais, cysylltwch ag:
e-bost – swyddfa.office@ebcpcw.cymru;  

ffôn: 02920 627465

Dyddiad cau : 30 Medi 2024, 4pm

Henaduriaeth Conwy Dyfrdwy
Gweithiwr Ymestyn (ar gyfer Gofalaeth 

Thomas Charles)
Mae Henaduriaeth Conwy a Dyfrdwy yn dymuno penodi 
Gweithiwr Ymestyn (ar gyfer Gofalaeth Thomas Charles –  
y Bala a Phenllyn i ysgogi cenhadaeth a hyrwyddo’r 
dystiolaeth Gristnogol yng nghefn gwlad. 

Oriau: 35 awr yr wythnos 
Cytundeb: 3 blynedd gyda’r 6 mis cyntaf yn gyfnod prawf
Cyflog: £31,214–£33,051, pwynt 31–35 pro rata, 

graddfa gyflog EBC neu’n uwch, yn dibynnu ar 
gymwysterau a phrofiad

 Bydd cyfle i ymuno â Chynllun Pensiwn EBC
Lleoliad: Byddwch yn gweithio o Eglwys Thomas Charles, 

y Bala. Fodd bynnag, efallai y bydd gofyn i chi 
weithio o leoliadau eraill o bryd  i’w gilydd.

Mae’r swydd hon yn amodol ar ddatgeliad DBS manwl a dau 
eirda boddhaol.

Mae gofyniad galwedigaethol Cristnogol a Chymraeg yn 
berthnasol i’r swydd hon.

Am ragor o wybodaeth, ac am ffurflen gais, cysylltwch ag:
e-bost – swyddfa.office@ebcpcw.cymru 

ffôn – 02920 627465

Dyddiad cau: 30ain o Fedi 2024, 4pm

Eglwys Bresbyteraidd Cymru Eglwys Bresbyteraidd Cymru

Gweinidog
Mae Eglwys Bresbyteraidd y Tyllgoed yn awyddus 
i benodi Gweinidog i gefnogi datblygiad ysbrydol y 
blaenoriaid, yr aelodau a chymuned ehangach yr eglwys; 
i gefnogi a datblygu gwaith estyn allan; cynorthwyo 
gyda dyletswyddau gweinidogaethol na all blaenoriaid 
ymgymryd â hwy, ac i gefnogi gofal bugeiliol o fewn yr 
eglwys a’r gymuned ehangach.

Oriau:  35 awr yr wythnos. 
Cytundeb:  3 blynedd gyda’r 6 mis cyntaf yn gyfnod 

prawf.
Cyflog:  £31,214–£33,051, pwyntiau 31–35, graddfa 

gyflog EBC neu uwch, yn dibynnu ar 
gymwysterau a phrofiad. 

Bydd cyfle i ymuno â chynllun Pensiwn EBC.

Lleoliad: Mae’r swydd hon yn gyfuniad o weithio o adref 
ac o’r eglwys yng Nghaerdydd; fodd bynnag, bydd angen 
i ddeiliad y swydd weithio o leoliadau eraill o bryd i’w 
gilydd. 

Mae’r swydd hon yn amodol ar ddatgeliad DBS manwl a 
dau eirda boddhaol.

Mae Gofyniad Galwedigaethol Cristnogol yn berthnasol 
i’r swydd hon.

Am ragor o wybodaeth, ac am ffurflen gais, cysylltwch â:
e-bost – swyddfa.office@ebcpcw.cymru
Ffôn – 02920 627465

Dyddiad cau: 4pm, 20 Medi 2024.

Eglwys 
Bresbyteraidd 
Cymru

Parti Haf Ysgol Sul Llanfair-pwll
Cafwyd Parti Haf Diwedd Tymor yr Ysgol Sul yn Llanfair-pwll 
ar themâu ‘Gŵyl y Pebyll’, gyda chrefftau, gemau a the parti. 
Fel Cymry, rydym yn hen gyfarwydd â phabell yr Eisteddfod 
fel un o symbolau mwyaf amlwg un o brif wyliau’r genedl. Yn 
Lefiticus 23:42–3 mae Gŵyl y Pebyll yn atgoffa’r Israeliaid eu 
bod i fyw gan ymddiried yn llwyr yn yr Arglwydd wrth iddynt 
deithio drwy’r anialwch. A ninnau mewn tymor o wyliau, o 
deithio, ac o aros mewn mannau gwahanol, diolch fod Duw 
gyda ni bob cam o’r daith drwy Iesu Grist.

Alun Morton Thomas

Cymanfa Ganu Eisteddfod Genedlaethol Cymru
Sul, 4 Awst, am 8:00yh
Y Gymanfa Ganu o Bafiliwn yr Eisteddfod, Rhondda Cynon Taf

Caniadaeth y Cysegr
Sul, 4 Awst, am 7:30yb a 12:00yp
Amrywiaeth o emynau yng nghwmni Emlyn Davies, Pentyrch

Oedfa Radio Cymru
Sul, 4 Awst, am 1:00yp
Oedfa’r Eisteddfod Genedlaethol

Chwilio am baned tra  
yn yr Eisteddfod?

Eleni bydd pabell yr eglwysi yn  
gweini paneidiau a theisennau cri o 
Eglwys St Catherine yn y dref bob  
dydd rhwng 11.30 a 5.30 o’r gloch.

Cyhoeddir Cenn@d ar y cyd gan Eglwys Bresbyteraidd Cymru ac Undeb Bedyddwyr Cymru.
Oni nodir yn wahanol, nid yw barn cyfranwyr Cenn@d yn cynrychioli barn swyddogol Eglwys Bresbyteraidd Cymru  

nac Undeb Bedyddwyr Cymru. Gallwch anfon eich cyfraniadau / gohebiaethau / ymholiadau at:
huw@cennad.cymru  |  aled@ysgolsul.com

www.cennad.cymru               CennadCymru               @CennadCymru

